»

REPUBLIKA E SHQIPERISE
KUVENDI

Komisioni pér Ekonominé dhe Financat

Tirang, mé 13.4.2021

RAPORT

PER AKTIN NORMATIV NR.8, DATE 22.3.2021, TE KESHILLIT TE
MINISTRAVE, “PER DISA NDRYSHIME NE LIGJIN NR.137/2020, “PER
BUXHETIN E VITIT 2021”, TE NDRYSHUAR

I. Hyrje.

Komisioni pér Ekonominé dhe Financat, né cilésiné e Komisionit pérgjegjés, né mbledhjen e
datés 13 prill 2021, shqyrtoi aktin normativ nr.8, daté 22.3.2021, té Késhillit té Ministrave,
“Pér disa ndryshime né ligjin nr.137/2020, “Pér buxhetin e vitit 20217, té ndryshuar. Akti
normativ u shqyrtua sipas rregullave té parashikuara né nenet 32-38 té Rregullores sé Kuvendit.

Komisioni caktoi relator, pér kété akt normativ, z. Anastas Angjeli.
Né mbledhjen e Komisionit ishin té ftuar, nga Ministria e Financave dhe Ekonomisé:

- Znj. Adela Xhemali, Zévendésministre;
- Znj. Mimoza Dhémbi, Drejtore e Drejtorisé sé Pérgjithshme té Buxhetit.

Il. Baza ligjore.

Akti normativ nr.8, daté 22.3.2021 éshté paragitur pér miratim nga Késhilli i Ministrave dhe
shqyrtohet nga Kuvendi mbéshtetur né bazén kushtetuese e ligjore, si mé poshté:

- nenet 101 dhe 160 té Kushtetutés;
- nenin 46 té ligjit nr.9936, daté 26.6.2008 “Pér menaxhimin e sistemit buxhetor né

Republikén e Shqipéris€”, té€ ndryshuar;
- rregullat e pércaktuara né kreun 111 té pjesés sé dyté té Rregullores sé Kuvendit.



Akti normativ shogérohet me relacionin pérkatés, sipas kérkesave té nenit 68 té Rregullores sé
Kuvendit. Miratimi i tij kérkon njé shumicé té thjeshté votash, sipas nenit 55, pika 3 té
Rregullores sé Kuvendit.

1. Qéllimi dhe pérmbajtja e aktit normativ.
= Ndryshimet e méparshme né ligjin pér buxhetin e vitit 2021.

Akti normativ nr.8, daté 22.3.2021 parashikon ndryshimin pér heré té dyté té buxhetit té vitit
2021.

Ndryshimi i méparshém, né buxhetin e vitit 2021, éshté paraqgitur me aktin normativ nr.4, daté
5.2.2021, i cili ruajti té pandryshuar deficitin buxhetor dhe borxhin publik, duke rritur
pérkatésisht né té njejtén vleré (3.42 miliardé leké) té ardhurat dhe shpenzimet e pérgjithshme
té buxhetit. Qéllimi i kétij akti normativ ishte financimi i nevojave shtesé té procesit zgjedhor.

= Qéllimi dhe pérmbajtja e aktit normativ.

Akti normativ nr.8, daté 22.3.2021 ka géllim sigurimin e fondit té nevojshém pér blerjen e
vaksinés nga kompania turke "Keymen lla¢ Sanayi ve Ticaret”, A.S., té krijuar nga Sinovac
Life Science Co, Ltd. dhe té prodhuar né Republikén Popullore té Kinés.

Akti normativ parashikon vetém njé ndryshim né buxhetin e vitit 2021, duke rialokuar
shpenzimet midis zérave té fondit rezervé, si mé poshté:

- Shtohen me 1 miliardé leké shpenzimet né fondin rezervé té Késhillit t& Ministrave;

- Pakésohen me 1 miliardé leké shpenzimet e fondit rezervé pér studime e projektime.

Si rrjedhojé, fondi rezervé pér studime e projektime higet si z& buxhetor (pasi vlera e
parashikuar né fillim té vitit ishte 1 miliardé leké).

Akti normativ nuk ndryshon treguesit kryesoré makorekonomiké e fiskalé, té parashikuar né
ligjin pér buxhetin e vitit 2021: deficitin buxhetor, borxhin publik, té ardhurat dhe shpenzimet
e pérgjithshme té buxhetit té shtetit. Deficiti buxhetor mbetet 6.5 pér qind e PBB, ndérsa borxhi
publik 78.6 pér gind e PBB. Kéta tregues jané parashikuar kundrejt rritjes ekonomike prej 5.5
pér gind.

= Nevoja pér aktin normativ.

Akti normativ nr.8, daté 22.3.2021 lindi si nevojé e kérkesés sé paragitur nga Ministria e
Shéndetésisé dhe Mbrojtjes Sociale pér té shtuar me rreth 1.1 miliardé leké shpenzimet né kété
ministri, pér té financuar kryerjen e pagesave pér sigurimin e vaksinave té nevojshme pér



pérballimin e situatés sé pandemisé shéndetésore Covid-19. Kjo kérkesé mbéshtetet né aktet si
mé poshté:

- Aktin normativ nr.9, daté 22.3.2021 "Pér miratimin e tekstit té marréveshjes, ndérmjet
distributorit "Keymen lla¢ Sanayi Ve Ticaret", A.$. dhe Ministrit té Shéndetésisé dhe
Mbrojtjes Sociale, Ministrit té Shtetit pér Rindértimin dhe Institutit té Shéndetit Publik
pér furnizimin e Republikés sé Shqipérisé me vaksinén e inaktivizuar kundér Covid-19
(Vero Cell) Coronavac, té krijuar nga Sinovac Life Science Co, Itd. dhe té prodhuar né
Republikén Popullore té Kinés™;

- Projektvendimin "Pér kryerjen e pagesés sé dozave té vaksinave, gé rrjedh nga
marréveshja ndérmjet distributorit "Keymen lla¢ Sanayi Ve Ticaret" A.S. dhe Ministrit
té Shéndetésisé dhe Mbrojtjes Sociale, Ministrit té Shtetit pér Rindértimin dhe Institutit
té Shéndetit Publik, pér furnizimin e Republikés sé Shqipérise me vaksinén e
inaktivizuar kundér Covid-19 (Vero Cell) Coronavac, té krijuar nga Sinovac Life
Science Co, Itd. dhe té prodhuar né Republikén Popullore té Kinés".

Kérkesa e Ministrisé sé Shéndetésisé dhe Mbrojtjes Sociale u mbéshtet nga Késhilli i
Ministrave, i cili bazuar né nenin 101 té Kushtetutés, e miratoi até me akt normativ dhe ia
paragiti Kuvendit pér shgyrtim.

= Paragitja e ndryshimit buxhetor me akt normativ.

Ndryshimi buxhetor, pérmes kétij akti normativ, plotéson kérkesat e nenit 101 té Kushtetutés.
Ky ndryshim buxhetor éshté i nevojshém dhe emergjent, pér té krijuar mundésiné e blerjes sé
vaksinés kundér infeksionit Covid-19 dhe pér té vijuar vaksinimin e popullsisé. Ky proces do
té ndihmojé né parandalimin e pérhapjes sé infeksionit Covid-19 né popullsi.

Vaksina do té blihet nga kompania turke "Keymen lla¢ Sanayi Ve Ticaret”, A.S. Kjo kompani
ka shprehur interesin pér té furnizuar vendin toné me vaksinén e inaktivizuar kundér Covid-19
Coronavac, té krijuar nga Sinovac Life Science Co, Ltd. dhe té prodhuar né Republiken
Popullore té Kinés. Pagesa e dozave té vaksinave do té kryhet nga Instituti i Shéndetit Publik.

Vemé né vémendje se vaksina kineze Coronavac po pérdoret né vendin toné né vijim té
procesit té vaksinimit, té€ nisur mé paré, pérmes furnizimit nga kompanité Pfizer dhe Astra
Zeneca, népérmjet mekanizmit Covax dhe marréveshjes sé firmosur me kompaniné Pfizer. Ky
vaksinim éshté mbéshtetur né vendimet e strukturave shtetérore eksperte dhe né certifikimet e
dhéna nga shtetet gé prodhojné vaksina kundér Covid-19.

Ndryshimi buxhetor plotéson edhe kriterin kushtetues té pérkohshmérisé, pasi akti normativ
vepron me fuqginé e ligjit pér njé periudhé maksimale prej 45 ditésh. Pas kétij afati, akti
normativ duhet té miratohet nga Kuvendi, qé té marré fuginé e ligjit.



= Bazueshméria e ndryshimit buxhetor né ligjin organik té buxhetit.

Ndryshimi buxhetor pérmes aktit normativ éshté né pérputhje me ligjin nr.9936, daté 26.6.2008
“Pér menaxhimin e sistemit buxhetor né Republikén e Shqipérisé, t€ ndryshuar. Sipas kétij
ligji, fondi rezervé krijohet pér té financuar shpenzime jo té pérhershme dhe té paparashikuara
né fazén e pérgatitjes sé buxhetit. Fondi rezervé pérdoret vetém pér rastet e financimit té
shpenzimeve, té cilat nuk njihen dhe jané té pamundura té parashikohen gjaté procesit té
pérgatitjes sé buxhetit. Miratimi i pérdorimit té tij béhet me vendim té Késhillit té Ministrave.

Gjithashtu, ligji nr.9936, daté 26.6.2008 parashikon se, né rast se kérkesa pér fonde shtesé nuk
mund té plotésohet pérmes rishpérndarjes sé fondeve buxhetore, Ministri i Financave mund t’i
propozojé Keéshillit t& Ministrave plotésimin e saj, népérmjet pérdorimit té fondit rezervé té
buxhetit té shtetit.

Pérgatitja e vaksinés kundér Covid-19, né boté, éshté zhvilluar me ritme shumé té shpejta. Né
kohén e hartimit té ligjit pér buxhetin e vitit 2021 nuk ishte mundésia pér té parashikuar se kur
do té béhej prokurimi i njé vaksine efektive nga vendi yné. Pér kété arsye, nuk mund té
parashikohej njé fond specifik pér prokurimin e vaksinés, pasi nuk dihej ¢gmimi, numri i dozave
té mundshme pér prokurim dhe kostot e tjera qé shogérojné procesin.

Pas kérkesés sé paraqgitur nga Ministria e Shéndetésisé dhe Mbrojtjes Sociale pér shtesén e
fondeve buxhetore pér procesin e vaksinimit té popullsisé, duke u mbéshtetur né ligjin nr.9936,
daté 26.6.2008, Késhilli i Ministrave parashikoi mundésiné e financimit té fondeve shtesé pér
blerjen e vaksinés Coronavac pérmes fondit rezerveé té buxhetit té shtetit.

V. Efektet financiare.

Akti normativ nuk prek parametrat kryesoré makroekonomiké e fiskalé, si¢ jané té ardhurat,
shpenzimet, deficitin buxhetor dhe borxhin publik. Kéta tregues mbeten né nivelet e
parashikuara né fillim té vitit.

V. Diskutimi né Komision.

Znj. Adela Xhemali, Zévendésministre e Financave, paraqiti aktin normativ té Késhillit té
Ministrave, duke véné theksin né nevojén dhe réndésiné e ndryshimit buxhetor té parashikuar
prej tij. Mé tej, znj. Xhemali paraqiti njé analizé pérmbledhése mbi realizimin e treguesve
kryesoré makroekonomiké e fiskalé pér vitin 2020, mbéshtetur edhe né rezultatet e publikuara
nga INSTAT. Rritja ekonomike u reduktua me 3.3 pér gind kundrejt vitit 2019. Ky recension
ishte mé i vogél se pritshmérité e méparshme té Ministrisé sé Financave dhe Ekonomisé. Edhe
treguesit e tjeré makroekonomiké kané gendruar pérgjithésisht stabél. Pasojat né tregun e punés
nuk ishin aq shqetésuese sa pritshmérité fillestare. Shkalla e papunésisé né 3-mujorin e fundit
té vitit 2020 ishte 12.3 pér gind, me njé rritje marxhinale nga niveli prej 11.6 pér gind qé ishte
né fund té vitit 2019. Pozicioni i jashtém i ekonomisé mbetet realtivisht i forté. Tkurrja e
mprehté e eksporteve té mallrave dhe shérbimeve éshté kompensuar nga pesha e larté



strukturore e importeve té mallrave e shérbimeve, té cilat gjithashtu kané pasur njé rénie té
ndjeshme. Bilanci i pérgjithshém i pagesave rezultoi me njé tepricé relativisht té larté, ndryshe
nga parashikimet fillestare, kryesisht né sajé té flukseve hyrése né formén e huamarrjes sé huaj
té Qeverisé. Deficiti fiskal né vitin 2020 arriti 7 pér gind e PBB, nga njé mesatare prej aférsisht
2 pér gind né 3 vitet e méparshme, por megjithaté rezultoi mé i ulét se limiti ligjor prej 8.4 pér
gind. Borxhi publik arriti nivelin 78.6 pér gind, me njé rritje prej aférsisht 10 pér gind né
krahasim me vitin 2019, por mé i ulét se pritshmérité fillestare té Ministrisé sé Financave dhe
Ekonomisé prej 80 pér gind té PBB.

Zoti Anastas Angjeli, né cilésiné e relatorit, theksoi se ndryshimet buxhetore té parashikuara
né aktin normativ jané shumé té nevojshme, pasi mundésojné blerjen e vaksinés dhe vijimin e
procesit té vaksinimit té popullsisé, duke kufizuar pérhapjen e pandemisé Covid-19 dhe duke
reduktuar numrin e personave té prekur prej saj. Ké&to ndryshime jané né pérputhje me
prioritetet e Qeverisé gjaté situatés sé pandemisé. Gjithashtu, ndryshimet jané né pérputhje me
kérkesat e kushtetutés dhe té legjislacionit né fuqi.

Relatori u kérkoi pérfagésuesve té Késhillit t& Ministrave ridérgimin e tabelés fiskale, gé i
bashkélidhet aktit normativ, né njé formé mé té garté dhe né format excel.

Né pérfundim, relatori paragiti disa rekomandime pér realizimin e buxhetit té vitit 2021 né
pérputhje me parashikimet, si mé poshté:

- Sé pari, duhet té rritet eficenca né mbledhjen e té ardhurave tatimore, pérmes zbatimit
me korrektési té legjislacionit fiskal, si dhe thellimit té luftés kundér evazionit fiskal dhe
informalitetit. Vémendje mé e shtuar duhet t’i kushtohet reduktimit té€ pérjashtimeve
tatimore. Mbéshtetje pér kété proces do té japé edhe reforma e fiskalizimit.

- Sé dyti, menaxhimi i shpenzimeve buxhetore duhet té& béhet né pérputhje me kuadrin
ligjor e nénligjor. Kujdes i vecanté duhet té béhet pér rritjen e cilésisé sé shpenzimeve,
pérmes menaxhimit me efektivitet té investimeve publike.

- Sé treti, investimet gé kryhen pérmes formés sé partneritetit publik privat duhet té
menaxhohen me kujdes, me géllim qé t& mos krijojné risge té shtuara pér buxhetin e
shtetit.

V1. Pérfundim.

Mbéshtetur né kéto argumente, Komisioni e miratoi aktin normativ nr.8, daté 22.3.2021, té
Késhillit té Ministrave, me shumicé votash.

KRYETARI

Anastas ANGJELI

